Кыргыз Республикасынын Жаратылыш ресурстары, экология жана техникалык көзөмөлдөө министрлигинин буйругунун долбооруна айрым ченемдик укуктук актыларды бекитүү жөнүндө 
өнөр жай коопсуздугу чөйрөсүндө
НЕГИЗДЕМЕ - МААЛЫМКАТ

1. Максаты жана милдеттери
"Өнөр жай коопсуздугу чөйрөсүндөгү айрым ченемдик укуктук актыларды бекитүү жөнүндө" буйруктун долбоору жоголгон коопсуздук стандарттарын калыбына келтирүү жана актуалдаштыруу максатында иштелип чыкты.
Атап айтканда, тоо-кен ишканаларынын көмөкчү цехтери үчүн коопсуздук эрежелери, геологиялык чалгындоо иштериндеги коопсуздук эрежелери, ошондой эле кооптуу өндүрүш объектилеринде колдонулуучу техникалык түзүлүштөрдүн, тоо-транспорттук жабдуулардын жана жарылуучу материалдарды жана таасири күчтүү уулуу заттарды ташыган автотранспорт каражаттарынын реестрин жүргүзүү боюнча жобо иштелип чыкты.
Бул багыттарды жөнгө салган мурдагы ченемдик укуктук актылар Кыргыз Республикасынын 2009-жылдын 20-июлундагы №241 "Кыргыз Республикасынын ченемдик укуктук актылары жөнүндө" Мыйзамынын 36-беренесине ылайык күчүн жоготкон деп табылган.
Ушуга байланыштуу жаңыланган эрежелерди жана жобону бекитүү зарылдыгы келип чыкты.
2. Баяндоо бөлүгү
Кыргыз Республикасынын тоо-кен жана геологиялык чалгындоо тармактарында эмгектин коопсуз шарттарын камсыздоо жана өнөр жай коопсуздугунун деңгээлин жогорулатуу максатында мурда жоголгон ченемдик талаптарды калыбына келтирүүгө жана актуалдаштырууга багытталган Эрежелердин жана Жобонун долбоорлору иштелип чыккан.
Негизги документтердин бири катары тоо-кен ишканаларынын көмөкчү цехтери үчүн коопсуздук эрежелери саналат. Аталган Эрежелер тоо-кен тармагындагы өндүрүштүк процесстерди камсыз кылуучу объекттерде эмгектин коопсуз шарттарын уюштурууга бирдиктүү талаптарды белгилейт. Бул Эрежелерди бекитүү коопсуздуктун жалпы деңгээлин жогорулатууга, авариялардын жана кырсыктардын алдын алууга, ошондой эле жер казынасын пайдаланган ишканалардын туруктуу жана натыйжалуу иштешине шарт түзөт.
Мындан тышкары, геологиялык чалгындоо иштериндеги коопсуздук эрежелерин кабыл алуу да өзгөчө мааниге ээ. Алар Кыргыз Республикасынын аймагында геологиялык чалгындоо иштерин жүргүзүүдө өнөр жай жана экологиялык коопсуздук жаатындагы ченемдик жөнгө салууну тартипке келтирүүгө багытталган. Кен казуу секторунун активдүү өнүгүүсү жана чалгындоо иштеринин көлөмүнүн көбөйүшү шартында коопсуздук боюнча актуалдуу талаптардын болушу өзгөчө маанилүү. Бул Эрежелерди бекитүү коопсуздук маселелерин укуктук жөнгө салууну камсыз кылып, кырсыктардын, жаракат алуулардын жана өзгөчө кырдаалдардын ыктымалдыгын азайтууга өбөлгө түзөт.
Ошондой эле кооптуу өндүрүш объекттеринде колдонулуучу техникалык түзүлүштөрдүн, тоо-транспорттук жабдуулардын жана жарылуучу материалдарды жана күчтүү уулуу заттарды ташыган автотранспорт каражаттарынын реестрин жүргүзүү жөнүндө жаңыланган Жобо даярдалды. Документ тоо-кен ишканаларында колдонулган жабдууларды каттоонун, кайра каттоонун жана эсептен чыгаруунун так тартибин белгилөөгө багытталган. Бул Жобону ишке ашыруу техникалык түзүлүштөрдүн жана транспорт каражаттарынын эксплуатациясын талаптагыдай контролдоону камсыз кылып, авариялык кырдаалдардын алдын алууга мүмкүндүк берет.
Жогоруда көрсөтүлгөн ченемдик укуктук актыларды кабыл алуу учурдагы укуктук боштуктарды жоёт, ишканалардын коопсуз жана туруктуу иштешин камсыз кылуу үчүн зарыл болгон укуктук механизмдерди түзөт, ошондой эле кызматкерлерди коргоо деңгээлин жогорулатып, өндүрүштүк тобокелдиктерди азайтууга өбөлгө түзөт.
3. Мүмкүн болгон социалдык, экономикалык, укуктук, укук коргоо, гендердик, экологиялык, коррупциялык кесепеттердин божомолдору 
Буйрук долбоорду кабыл алуу терс көрүнүштөгү социалдык, экономикалык, укуктук, укук коргоо, гендердик, экологиялык, коррупциялык кесепеттерди алып келбейт.
4. Коомдук талкуунун жыйынтыгы тууралуу маалымат 
Кыргыз Республикасынын «Кыргыз Республикасынын ченемдик укуктук актылары жөнүндө» Мыйзамынын 22-беренесине ылайык, буйруктун долбоору Кыргыз Республикасынын ченемдик укуктук актыларынын долбоорлорун коомдук талкуулоонун Бирдиктүү порталына жайгаштырылат.
5. Долбоордун мыйзамдарга шайкештигин талдоо 
Буйруктун долбоору колдонуудагы мыйзамдардын ченемдерине, ошондой эле белгиленген тартипте күчүнө кирген, Кыргыз Республикасы катышуучу болуп эсептелген эл аралык келишимдерге каршы келбейт.
6. Каржылоонун зарылдыгы тууралуу маалымат
Буйруктун долбоорун кабыл алуу республикалык бюджеттен кошумча каржылык чыгымды талап кылбайт.
7. Жөндөө таасирин талдоо боюнча маалымат 
Ишкердик ишмердүүлүктү жөнгө салууга багытталбагандыктан, сунушталган долбоор жөнгө салуучу таасирди талдоону талап кылбайт.

